
 

 

 

 

 

 

  VIL NORTH MIAMI 
AVI POU ELEKSYON ESPESYAL 

(Dapre Rezolisyon R-2012-66) 
 

ALÒSKE, dapre Konstitisyon Eta Florid, ak Chapit 166, Pati 2, Lwa Florid, 

jan  yo  amande, Vil North Miami  (“Vil  la”)  gen otorizasyon pou  emèt bon pou 

finanse ak re‐finanse depans amelyorasyon kapital; epi 

ALÒSKE,  Vil  la  vle  agrandi Mize Da  Kontanporen  (MOCA)  pou  li  kapab 

konsève  ak ekspoze  yon  koleksyon  zèv  atistik  kap ogmante ofiramezi, epi pou 

kontinye ofri bon kalite pwogram ak aktivite edikasyonèl; epi 

ALÒSKE, yo prevwa  travay modènizasyon ak agrandisman MOCA ap  fèt 

pou yon pri ki pap depase Kenz Milyon Dola ($15,000,000.00); epi   

ALÒSKE, Majistra a ak Konsèy Vil  la vle emèt Bon ak Obligasyon  Jeneral 

pou finanse travo agrandisman enpòtan e  istorik sa a nan MOCA, ki pral anrichi 

non sèlman Vil la, men tou tout zòn nan pou jenerasyon kap vini yo; epi 

ALÒSKE, si majorite elektè yo bay otorizasyon nan yon referandòm, Bon 

ak Obligasyon Jeneral yo pral pèmèt yo fè travo agrandisman ak modènizasyon ki 

trè nesesè nan MOCA. 

 

 

 

 



 

 

 

 

 

 

KOUNYE A PA KONSEKAN, MAJISTRA A AK KONSÈY VIL 

NORTH MIAMI, FLORID DWE PRAN DESIZYON KÒMSADWA POU 

FÈ SA KI ANBA LA YO: 

Seksyon 1.  Yo dwe adopte Rezolisyon sa a dapre dispozisyon Seksyon 

100.341, Lwa Florid, Seksyon 166.101, et seq., Lwa Florid, ak lòt dispozisyon lwa 

ki anvigè. 

Seksyon 2.   Majistra a ak Konsèy Vil  la, dwe  jwenn ak detèmine,  si  li 

nesesè, si  li enteresan, ak si  li nan pi bon enterè Vil  la ak abitan Vil  la, pou yo 

emèt Bon ak Obligasyon Jeneral Vil North Miami an pou yon kantite  lajan ki pa 

depase Kenz Milyon Dola  ($15,000,000.00) pou  finanse  travo modènizasyon ak 

agrandisman nan MOCA. 

Seksyon 3.   Yo ka emèt bon sila yo nan yon oswa plizyè seri, epi bon yo 

dwe gen  ladan dat sa a oswa dat sa yo, yo dwe peyab sou demann oswa  lè yo 

rive  nan  dat  oswa  dat  yo  pou  peman  an,  bon  yo  dwe  bay  enterè  dapre  to‐

denterè sa a oswa dapre to‐denterè sa yo, bon yo dwe  fèt avèk non sa a oswa 

non  sa  yo,  yo  dwe  fèt  sou  fòm  sa  a,  ke  yo  anrejistre  ou  pa,  avèk  oswa  san 

koupon, bon yo dwe gen privilèj konvèsyon oswa anrejistreman sa a, bon yo dwe 

gen ran oswa priyorite sa a, bon yo dwe egzekite nan mannyè sa a, yo dwe peye 

bon yo nan fòm peman sa a, nan kote sa a oswa nan kote sa yo, epi bon yo dwe 

depann de modalite  ranbousman  sa a avèk oswa  san prim, bon yo dwe  jwenn 

garanti  nan mannyè  sa  a,  epi  obligasyon  yo  dwe  gen  lòt  patikilarite  jan  sa  ka 

endike  nan  rezolisyon  oswa  òdonans  oswa  dokiman  fidisyè  oswa  ipotekè 

Majistra a ak Konsèy Vil la emèt, dapre seksyon sa a. 



 

 

 

 

 

Seksyon 4.   Bon  ki  endike  anwo  yo  dwe  bay  enterè  dapre  yon  to‐

denterè oswa dapre dè to‐denterè Majistra ak Konsèy Minisipal Vil la detèmine, 

ki pa depase pi gwo to‐denterè lalwa detèmine pou obligasyon sa yo nan moman 

emisyon yo, epi yo dwe rive nan dat peman pa pliske nan ven (20) ane apati dat 

emisyon bon yo. Yo dwe peye bon sa yo alafwa sou fòm manman lajan ak enterè, 

ak prim, si genyen, nan  taks sou valè yo  touche sou  tout kay ki dwe peye  taks 

nan Vil la san limit dapre to‐denterè a oswa dapre kantite lajan an. 

Seksyon 5.   Majistra a ak Konsèy Vil  la dwe deziyen eleksyon primè kap 

fèt madi  14  dawout  2012,  kòm  jou  pou  soumèt  bay  elektè  kalifye  Vil  North 

Miami yo, sou fòm bilten vòt ki fè pati Avi pou Eleksyon sa a ki tache annapre a 

kòm Dokiman Siplemantè 1*, yon mezi pou detèmine si yo dwe bay otorizasyon 

pou emèt oswa pa emèt Bon ak Obligasyon Jeneral pou rezon ki dekri annapre 

yo. 

Seksyon 6.  Se Sipèvizè Eleksyon Konte Miami‐Dade ki dwe administre 

eleksyon an nan dat 14 dawout 2012, epi eleksyon an dwe fèt dapre dispozisyon 

ki anvigè nan Lwa Florid, Kòd Òdonans Konte Miami‐Dade, ak Kòd Òdonans Vil 

North Miami, epitou biwo  vòt  yo dwe  se biwo  vòt  ki nan Vil North Miami  jan 

lalwa endike sa pou yon eleksyon konsa. 

Seksyon 7.  Yo dwe bay Grefye Vil la enstwiksyon pou li fè piblikasyon 

Avi pou Eleksyon sa a nan yon  jounal yo distribiye toupatou nan Vil  la, omwen 

trant  (30)  jou anvan dat 14 dawout 2012, yon  fwa nan  senkyèm  semèn anvan 

semèn eleksyon an, epi yon fwa nan twazyèm semèn anvan semèn eleksyon an, 

dapre egzijans Seksyon 100.342, Lwa Florid. 



 

 

 

 

 

 

Seksyon 8.   Liv  enskripsyon  Vil  North  Miami,  ki  sou  responsablite 

Sipèvizè  Eleksyon Konte Miami‐Dade, dwe  fèmen pou peryòd  ki  vini  anvan  ak 

apre  eleksyon  an  jan  sa  endike  nan  lalwa,  epi  tout  elektè  Vil North Miami  ki 

enskri yo dwe jwenn otorizasyon pou vote sou mezi ki pwopoze pou emèt Bon ak  

Obligasyon Jeneral yo. 

Seksyon 9.   Si  yon majorite  elektè  kap  vote  sou mezi  sa  a,  vote  pou 

oswa anfavè otorizasyon mezi sa a pou emèt Bon ak Obligasyon Jeneral yo, alò 

Majistra a ak Konsèy Vil la ka emèt bon sila yo. 

Seksyon 10.   Grefye Vil la dwe bay Sipèvizè Eleksyon Konte Miami‐Dade 

tèks  pou  bilten  vòt  la  nan  Avi  pou  Eleksyon  ki  an  anèks  la  nan  yon  delè  ki 

apwopriye, epi li ka fè nenpòt revizyon administratif teknik sou demann Sipèvizè 

Eleksyon Konte Miami‐Dade. 

Seksyon 11.   Rezolisyon sa a dwe vin anvigè imedyatman lè yo adopte li.  

*Tout moun ki enterese wè copy piblikasyon rezolisyon sou ekspansyon MOCA (Exhibit 

1) ka vizite ofis city klèk la ki nan premye etap city hall la nan adrès 776 NE 125 estrit, 

osinon vizite web sayte sa‐a: 

http://www.northmiamifl.gov/departments/city_clerk/files/resolution/2012_66.pdf   

 

Biwo vòt pou eleksyon Vil North Miami, ki dwe fèt nan dat 14 dawout 2012, va:  

Distrik    Nim.   
North    Biwo Vòt 
Miami    Konte  Non Lokal        Adrès 
   1    143  First Church of North Miami    1200 N.E. 135th Street 

   1    144  First Church of North Miami    1200 N.E. 135th Street 



 

   

 

 

 

 

  1    145  Natural Bridge Elementary School    1650 N.E. 141st Street 

   1    146  Keystone Park Community Center    13050 Ixora Court 

   1    165  Miami‐Dade Fire Station #20    13000 N.E. 16th Avenue 

   2    142  Holy Cross Christian Day School    650 N.E. 135th Street 

   2    147  Senator Gwen Margolis Community Center  1590 N.E. 123rd Street 

   2    148  Beth Moshe Congregation     2225 N.E. 121st Street 

   2    169  Senator Gwen Margolis Community Center  1590 N.E. 123rd Street 

   2    176  Senator Gwen Margolis Community Center  1590 N.E. 123rd Street 

   3    137  North Miami Jaycees      12100 W. Dixie Highway 

   3    138  North Miami Elementary School    655 N.E. 145th Street 

   3    139  North Miami Jaycees      12100 W. Dixie Highway 

   3    140  Haitian Evangelical Baptist Church    14455 Memorial Highway 

   3    170  North Miami Elementary School    655 N.E. 145th Street 

   3    182  Griffing Senior Citizens Center    12220 Griffing Blvd. 

   3    187  Griffing Senior Citizens Center    12220 Griffing Blvd. 

   3    189  Haitian Evangelical Baptist Church    14455 Memorial Highway 

   4    133  County Fire Station #19      650 N.W. 131st Street 

   4    135  Sunkist Grove Community Center    12500 N.W. 13th Avenue 

   4    136  Miami Union Academy      12600 N.W. 4th Avenue 

   4    185  County Fire Station #19      650 N.W. 131st Street 

   4    063  New Birth Church East      13230 N.W. 7th Avenue 

   4    064  New Birth Church East      13230 N.W. 7th Avenue 



 

 

 
 
 
 
 
 
 
Avi pou Eleksyon sa a pibliye dapre Rezolisyon R‐2012‐66, ki te adopte jou 22 me 
2012. 

 
Michael A. Etienne, Avoka 

Grefye Vil 
 


